
				এই পাতাটির মুদ্রণ সংশোধন করা প্রয়োজন। 
পত্র ১০
দুচারখানা সঙ্গে আনিতেছি।. ২৩শে তারিখ সোমবার এখান হইতে যাত্রা করিব । মঙ্গলবার বিকাল বেলা অনুমান ৪iটার সময় কুষ্ঠিয়া ষ্টেশনে পৌছিব। তথা হইতে আমরা একত্রে যাইতে পারি।’
এই ব্যবস্থানুযায়ী নিদিষ্ট দিবসে রবীন্দ্রনাথ এই যাত্রায় দাৰ্জিলিং গিয়াছিলেন ধরিয়া লইয়া এই চিঠির তারিখ অকুমান করা হইয়াছে।
পত্র ১০ । বেলার বিবাহ” এই বিবাহের তারিখ ১ আষাঢ় ১৩৯৮ ; দ্রষ্টব্য শ্ৰীঅনুরূপা দেবী, “মাধুরীলতা", প্রবাসী, পৌষ ১৩৪৮। ঐযুক্ত ইন্দিরাদেবীও যতদূর স্মরণ করিতে পারেন, এই বিবাহের তারিখ ১ আষাঢ় । ১৩০৮ সালে ১ আষাঢ় বিবাহের শুভদিনও ছিল ।
পত্র ১০ । ‘তুমি এমন কোনও তারহীন বিদ্যা-যান এখনো কি প্রস্তুত কর নাই ?
জগদীশচন্দ্র যেমন র্তাহার বহু চিঠিতে রবীন্দ্রনাথের কবিতার বা গল্পের চরিত্রের অবতারণা করিয়াছেন রবীন্দ্রনাথও সেইরূপ তাহার চিঠিতে কখনো কখনো জগদীশচন্দ্রের আবিষ্কারের উল্লেখ করিয়াছেন। বৈদ্যুতিক তরঙ্গ-সাহায্যে জগদীশচন্দ্র সর্বপ্রথম বিনা তারে বার্তাপ্রেরণের স্বচনা করেন— রবীন্দ্রনাথ তাহারই কথা এখানে ইঙ্গিত করিতেছেন ।
পত্র ১• । বঙ্গদর্শন কাগজখানি পুনর্জীবিত হইতেছে।’ ১৩০৮ বৈশাখ হইতে নবপর্যায় বঙ্গদর্শন প্রকাশিত হয় ; রবীন্দ্রনাথ ১৩০৮-১২ এই পাচ বৎসর কাল ইহার সম্পাদনা করেন।
পত্র ১০ । ‘মহারাজও এই পত্রটিকে আশ্রয় দান করিয়াছেন।" ত্রিপুরার মহারাজা রাধাকিশোর মাণিক্য পূর্বোক্ত পত্রে রবীন্দ্রনাথকে
১ এই পত্র রবীন্দ্রসঙ্গলে রক্ষিত আছে ।

